
Chè kòlèg,

Jodi a, yon valè manm enpòtan nan kominote inivèsitè nou an aprann yo siprime pòs yo a nan

kad rediksyon mendèv ki gen rapò ak pwosesis planifikasyon bidjè nou an pou Ane Fiskal

2027 la. Nou konsyan enpak alafwa pèsonèl ak pwofesyonèl desizyon sa yo genyen sou

kòlèg nou yo, fanmi yo, ekip yo ak tout kominote inivèsitè a. Pou moun sa afekte dirèkteman

yo ansanm ak moun ki te travay bò kote yo, jounen sa a te difisil anpil.

Anvan, nou vle rann omaj ak tout anplwaye pòs yo siprime yo. Pandan tout pakou yo nan

inivèsite Maryland lan, yo te pote yon kontribisyon ki konsiderab nan misyon ansèyman,

rechèch ak sèvis nou yo, epi yo te bay etidyan, ansenyan, pèsonèl nou yo ak eta Maryland

sipò yo. Nou rekonesan pou angajman yo ak kontribisyon yo pote nan kominote nou an.

Yo pran desizyon sa yo pou reponn difikilte finansyè enpòtan inivèsite a ap afwonte. Pandan

twa dènye ane yo inivèsite a te sibi yon presyon finansye ki t ap ogmante alafwa nan nivo

revni ak depans. Pou Ane Fiskal 2027 lan, rediksyon sibvansyon federal yo ta dwe pwovoke

yon diminisyon resèt yo pou anviwon 15 milyon dola, pandan depans pou enèji yo ta dwe

ogmante pou anviwon 18 milyon dola. Mezi sa yo ajoute sou rediksyon ki adisyone pou rive

plis pase 104 milyon dola ki te fèt sou bidjè baz nou an eta a ap finanse. Pandan tout peryòd

sa a, nou te eseye yon pi l ak yon pakèt mezi pou redui depans yo epi ranfòse revni yo,

pandan n ap pwoteje kapasite n pou n ranpli misyon nou. Mezi sa yo gen ladan yo rediksyon

depans san limit yo, limit kantite moun y ap pran pou travay yo, sipresyon pòs ki vid gras ak

depa natirèl epi egzamen ki fèt ak anpil atansyon sou depans ki fèt nan tout enstitisyon an.

Malgre mezi sa yo, gen mezi rediksyon mendèv anplis ki te nesesè pou garanti moyen pou

inivèsite a ka viv finansyèman sou yon dire ki long.

Lè nou te fè kanpis lan konnen gen pòs ki ta mande elimine nan mwa Avril, nou te estime gen

jiska 150 pòs ki te ka konsène, se pòs ki vid yo, pòs moun yo kite pou retrèt ak pòs moun yo

voye ale. Apre yo te fin kontwole pòs ki vid yo ak pòs moun yo kite pou retrèt yo pa p ranplase

yo, yo te voye 84 anplwaye eta a finanse ale.

Pou yo rive pran desizyon sa yo, sa te mande plizyè mwa analiz ak deliberasyon difisil nan

tout inivèsite a. Nou fè anpil efò pou nou jwenn yon ekilib ki jis ant sa ki inevitab sou plan

finansyè yo ak responsabilite nou pou n kenbe aktivite akademik, rechèch, sèvis ak

administrasyon yo ki esansyèl pou misyon nou an.



Nou rete detèmine pou n trete chak anplwaye ki konsène avèk respè epi konpasyon pandan

tout tranzisyon sa a. Anplwaye mezi yo pran jodi a konsène yo ap gen aksè ak enfòmasyon

konplè sou mentnans sèvis, akonpayman nan retrèt, èd pou rekonvèsyon pwofesyonèl ak

sipò sikolojik atravè Pwogram Èd pou Pèsonèl Ansenyan ak Administratif.

Nou konsyan peryòd ensètitid sa a te difisil tou pou anpil manm nan kominote nou an. Yo

ankouraje ansenyan ak pèsonèl ki santi estrès, chagren oswa enkyetid akoz chanjman sa yo

itilize resous ki disponib pou yo a tou atravè Pwogram Èd pou Pèsonèl Ansenyan ak

Administratif lan.

Notifikasyon pou voye moun yo ale yo voye semèn sa a make fen mezi rediksyon mendèv yo

nou te prevwa nan kad pwosesis planifikasyon pou bidjè Ane Fiskal 2027 lan. Sepandan nou

rekonèt anviwònman finansye ansèyman siperyè a ap evolye a ensèten. Previzyon pou bidjè

eta a kontinye montre presyon sou bidjè a ki enpòtan pou ane k ap vini yo epi nou pa ka

prevwa kondisyon pou finansman federal yo. N ap kontinye suiv devlopman sa yo pre epi

evalye enpak yo sou inivèsite a. Menmsi nou pa anonse okenn mezi anplis kosènan mendèv

yo pou kounya a, nou dwe pare pou n afwonte tout evolisyon sitiyasyon finansyè a kou l rive.

N ap kontinye chache aktivman nouvo mwayen pou ogmante revni nou yo epi redui frè

eksplwatasyon nou yo.

Nou konnen se gras ak onètete yo konstui konfyans, sitou nan moman difisil yo. Nou rete

detèmini pou nou kominike avèk kominote nou an pandan n ap leve defi ansanm.

Mèsi pou pwofesyonalis ou, rezilyans ou ak jan w devwe pou Inivèsite Maryland lan epi youn

pou lòt.

